
Resume: Lafiu 2020 foi'l del centenariu del estudiu antropoldxicu que sobre
l'oriente d’Asturies fixo Purificacién Viyao Valdés (1892-1934) na Escuela d’Estu-
dios Superiores del Maxisteriu, de Madrid, como memoria de fin de carrera. Foi
una investigacién pionera nel campu de I'antropoloxia social y cultural d’Astu-
ries, pero que tevo inédita y nun foi conocida dafechu hasta 2007 cuando s’aso-
leyé per primer vegada. En Datos antropo-etnogrificos de la parte oriental de
Asturias: el hombre y el medio, Viyao trata’l cambéu econdmicu y cultural de la
zona oriental d’Asturies ente 1870 y 1920 por mor de la industrializacién y l'ame-
yoramientu de les comunicaciones, aplicando un métodu de trabayu cientificu
qulesplora les razones d’esta tresformacién. Nesti articulu trétase’l perfil biografi-
cude Viyao y el resume de la so obra.

PURIFICACION VIYAO VALDES AND HER ANTHROPOLOGICAL STUDY
OF EAST ASTURIAS

Abstract: 2020 was the centenary of the study on East Asturias by Purificacién
Viyao Valdés (1892-1934), a pioneer in the research of social and cultural an-
thropology of Asturias. This scholar was not widely known until 2007 when her
studies were published. In Datos antropo-etnograficos de la parte oriental de
Asturias: el hombre y el medio, Viyao analyses the economic and cultural chan-
ges in East Asturias between 1870 and 1920 as a consequence of industrialization
and the improvement of communications. The current paper offers a biographi-
cal profile of the author and summarizes her main findings.

Keywords: Viyao, Asturias, anthropology, ethnography, culture.

! Esti articulu constitti una reellaboracién de los contenios ufrios en Bas Costales (2007, 2020).

L'afiu 2020 foi’l del centenariu del estudiu antropoléxicu que sobre lorien-
te d’Asturies fixo Marfa de la Purificacién Viyao Valdés na Escuela d’Estudios
Superiores del Maxisteriu, de Madrid, en 1920. Foi esta una investigacion pione-
ra nel campu de 'antropoloxia social y cultural d’Asturies, pero que tevo inédita
y nun se conocié dafechu hasta 2007 cuando sasoleyé per primer vegada®.

Los estudios d’antropoloxia d’Asturies fueron cuasi inesistentes hasta les pos-
treres décades del sieglu xx, anque si hebo dellos relativos a la cultura popu-
lar. Sicasi, a diferencia de les obres d’autores nomaos como Aurelio de Llano o
Constantino Cabal, l'estudiu de Purificacién Viyao aplic un métodu de trabayu
cientificu, que respondia, amds, a un plan mds ampliu afitdu por Luis de Hoyos
Sainz pafondar na conocencia de la cultura popular d’Espana. De Hoyos, que
foi profesor de Purificacion, yera caderalgu de Fisioloxia y Hixene Escolar na
Escuela d’Estudios Superiores del Maxisteriu, pero tamién, naquella démina, un
de los principales promotores de los estudios d’antropoloxia n’Espana. Esta es-
cuela, que tenfa como finalid4 formar a profesores d’escueles normales y inspec-
tores de primer ensefiu, incluyia ente les sos novedaes educatives la ellaboracién
d’un trabayu practicu y la participacién en dalgiun de los seminarios nos que
I'alumndu habia de facer una memoria de fin de carrera de calter cientificu. Pa fo-
mentar la investigacion antropol(')xica, De Hoyos entamé en 1914 un seminariu
d’etnografia, folclor y artes populares nel quanimaba a los sos alumnos a realizar
estudios etnogrificos nos sos llugares dorixe. Nél impartia un cursu sobre’l so
métodu etnograficu, nel quesplicaba’l mou de recoyida rigorosa d’informacién
sobre’l terrén, y depués a los datos llograos habia que-yos amestar la bibliografia
y la documentacién. Los temes nos que’l seminariu trabay6 fueron sobre too la
casa, l'equipu domésticu, 'alimentacion, la indumentaria, les fiestes y los medios
de tresporte. Del seminariu de De Hoyos va salir el primer estudiu antropo-
léxicu que se fixo d’Asturies cola aplicacién d'un métodu de trabayu cientificu,
convirtiendo a l'autora, Purificacién Viyao, na primer antrop6loga —usando’l
femenin inclusivu xenéricu— asturiana’®.

* Lestudiu de Purificacién Viyao espublizdse per primer vegada en Dos estudios etnogrificos sobre el
oriente de Asturias (Xixén, 2007) xunto a otra investigacién de Romualda Martin-Ayuso y, coincidiendo
col so centenariu, otra vuelta, en Datos antropo-etnograficos de la parte oriental de Asturias. El hombre y
el medio (Xixén, 2020), esta vez y4 de forma independiente.

? Sobre lentamu de l'antropoloxia n’Asturies y l'allugamientu de Viyao nos estudios asturianos, vei
Cerra Bada 2020: 37-124.

¢Pero quién foi Purificacién Viyao de la que tan poco se conoz a diferencia
d’otros autores como De Llano o Cabal?, ;quién foi realmente la persona que
fixo’l primer estudiu d’antropoloxia asturiana, magar que, por desgracia, nun
fuera asoleyada la so investigacién hasta va pocu tiempu?, ;de qué trata’l so tra-
bayu? A lo llargo de les paxines que vienen darréu, vamos intentar responder
estes entrugues al traviés d'un pequenu repds a la vida y obra de Viyao.

Purificacién nacid’]l primer dia de febreru de 1892 nel pueblu de Navelgas,
nel occidente d’Asturies. El pd y la ma, sicasi, nun yeren naturales del conceyu de
Tinéu, sinén que Pedro Viyao Sinchez y Balbina Valdés Garcia yeren naturales
de Vallobal y Anayo, dos parroquies del conceyu de Pilofia, nel oriente’l pais.
So pé yera notariu y, tres exercer munchos afios nel conceyu de Colunga, tola
familia s'alcontraba pa Tinéu por mor del so trabayu cuando Purificacién nacié.
El matrimoniu tevo quince fios, de los que namds sobrevivieron seis nefies y dos
nefos: Francisco Antonio, Candida, Rafael, Balbina, Joaquina, Purificacion,
Maria y Luisa. Dos hermanes, Candida y Balbina, fueron tamién profesores
como lo sedrd Purificacién, mientres que Joaquina morrié siendo entd una rapa-
cinay les m4s nueves, Maria y Luisa, fixéronse monxes.

De fechu, cuasi tola familia de Purificacion yera del conceyu de Pilofa. Per lli-
nia paterna, so giielu Antonio Viyao yera de Miyares y so giiela Perfecta Sdnchez,
de Vallobal; y per llinia materna, so giielu Francisco Valdés yera d’Anayo y so
giiela Ramona Garcia del Busto, dAmandi, nel vecin conceyu de Villaviciosa.
Arriendes dello, la casa familiar asitidbase en Caparea (Anayo). Per otru llau,
segtin consta na partida de nacencia del rexistru civil, el nome completu de so
yera Marfa de la Purificacién Ramona Perfecta. Hai que sorrayar, amds, que’l
so glielu paternu yera ciruxanu, lo que quiciabes pudo influyir nos sos intereses
cientificos.

La familia alcontrébase viviendo otra vuelta en Colunga cuando Purificacién
pierde a so pa en 1904 con tan solo doce afios. So ma decide ent6s treslladase
col restu la familia a Madrid, onde vivia '’hermanu mayor, Francisco Antonio,
que mas tarde, lo mesmo que Rafael, colarfa pa Méxicu, d’au y4 nun tornarien
a Espana. Pero a la temprana perda del pa axdntase peraina la de la ma, que fina
dos anos depués.

En quedando giiérfana, Purificacion entama en 1907 los sos estudios na
Escuela Superior d’Artes y Industries, de Madrid, qu’acaba en 1910, recibiendo’l
Certificau d’Aptita Comercial. Torna entés p’/Asturies y, depués d’estudiar dos
anos na Escuela Normal de Maestres d’Uviéu, sacando ventinueve sobresalientes
y la mesma nota nes revalides, prepara les oposiciones en turnu llibre a maestra y

llogra plaza na escuela de nefies de Fano y Valdornén, nel conceyu de Xixdn, de
la que toma posesion el 26 de mayu de 1914. Esi mesmu anu llogra 'autorizacién
pampliar los sos estudios nel Colexu Nacional de Sordomudos y de Ciegos, de
Madrid, onde depriende’l sistema de llectoescritura braille, y dos afos depués va
ales préctiques escolares llevaes al cabu pol Institutu Central d’Anormales.

Pero Purificacién nun quier ser namds profesora d'ensenanza primaria y espe-
cial de sordomudos y sigue cola so formacién docente y cientifica. Ente ochobre
de 1915y abril de 1916 va al cursu practicu de bioloxia animal qu’imparte Antonio
de Zulueta nel Llaboratoriu de Bioloxia del Muséu de Ciencies Naturales, de
Madrid. L'interés que muestra por estos estudios llévala tamién a participar en
branu, nos meses de xunetu, agostu y setiembre, nel cursu de zooloxia marina
quentama’l Muséu Nacional de Ciencies Naturales na Estacién de Bioloxia
Maritima de Santander, baxo la direccién de José Rioja, pal que llogré una pen-
sién o beca de la Xunta pAmpliacién d’Estudios y Investigaciones Cientifiques,
qu'incluyia’l viaxe y la estancia, y que se-y prorrogé a ella y a otra compafiera pa
quedar tamién el mes dochobre. Pero enantes dentamar el cursu, aprueba en
xunu los esimenes d’ingresu na Escuela d’Estudios Superiores del Maxisteriu.

D’esti mou, en 1917 treslladase otra vuelta a Madrid pa siguir cola so forma-
cién docente cursando na secciéon de Ciencies de la Escuela d’Estudios Superiores
del Maxisteriu, lo que va resultar decisivo pa la realizacién de la so investigacion
antropoldxica sobre Asturies. Pa ello contd con una autorizacién que-y dexaba
faltar del so puestu de trabayu na escuela de Fano y Valdornén el tiempu que du-
raren los sos estudios, percibiendo, sicasi, la metd del so sueldu. En presentando
la so memoria de fin de carrera na que trataba’l cambéu econdmicu y cultural
que tuviera llugar nel oriente d’Asturies nel postrer mediu sieglu, tittlase como
maestra de primer ensefiu normal na seccién de Ciencies en 1920 nel quintu
puestu de la so promocién.

Quiciabes torna p’Asturies, onde nun permanez munchu tiempu, pues en
marzu de 1922 incorpdrase con otres cinco profesores, tres ser escoyida ente ven-
ti candidates, como maestra de seccion de la escuela graduada de nenes estableci-
da nel Grupu Escolar Principe d’Asturies, de Madrid, nel que se taba aplicando’]
nuevu métodu d’ensenanza del belxicanu Ovide Decroly, centrdu nes necesidaes
y intereses del nenu. Finalmente, tres dos anos nel mesmu, y siguiendo’l siste-
ma de provisién directa de places de profesores normales que taba vixente nesi
momentu, el 14 de xunu de 1924 toma posesion del so puestu como profesora
numberaria de la Escuela Normal de Maestres de Zamora, onde va impartir les
asignatures de Fisica, %imica y Historia Natural, anque per pocu tiempu, pues

aina pide’l tresllau a la de Cuenca por motivos de sald, u va exercer la docencia
dende’l 2 d’avientu de 1925. Poco depués preside’l distritu universitariu d’ Uviéu
pa les oposiciones de primer ensefianza de 1926, y al anu siguiente ingresa na
Asociacion Nacional del Profesordu Numberario. Per otru llau, pola so aficiéon
al alpinismu, ingresa en 1925 na sociedd Pefalara, que fuera fundada en Madrid
pocos afios enantes y tenfa como presidente a un siguidor de les idees pedagdxi-
ques de Francisco Giner de los Rios.

Afayandose en Cuenca, conoz elli a Jos¢ Maria Delgado Lorenzo, natural de
Lledn, masque de p4 madrilanu y ma murciana, un funcionariu de Facienda con
quien casa’l 13 d’avientu de 1928 na ilesia de Santa Taresa y Santa Sabel, nel barriu
madrilanu de Chamberi. Tienen dos fios, dambos llamaos José Maria. N'ochobre
de 1932, poco enantes del nacimientu del segundu, moviérense a Uviéu, onde
vivia la so hermana Balbina, profesora de primaria y muyer de Benigno Muiiz
Gonzalez, profesor de la Escuela Normal de Maestros d’Uviéu y el so director na
Republica. A Purificacién facia-y ilusiéon que’l so segundu fiu naciera n’Asturies,
pero’l mayor, que namds tenia afiu y mediu, tevo la desgracia de morrer empa-
pizdu con una uva y decidieron tornar pa Cuenca, onde nacerial pequefiu —al
que pondrien el mesmu nome del so hermanu— xusto una selmana mas tarde.

Cuando nun pasaren nin dos afios d’esta traxedia, Purificacién finall 23 de
febreru de 1934 a la edd de cuarenta y dos anos, por mor d’un paralis bulbar pro-
gresivu, seguin la certificacién facultativa. Poco enantes de morrer, Purificacién
solicitaral tresllau a la Escuela Normal de Maestres d’Uviéu, que-y fuera conce-
diu, pero a causa de la orde que nun permitia cambiar el centru a meta de cursu,
quedd en Cuenca, donde ya nun saldria, nun pudiendo asina tornar pa la so
querida tierrina —como ella mesma llama a Asturies na so memoria— como
yeral so pruyimientu. Sicasi, el so fiu Jos¢ Maria criariase n’Uviéu colos sos tios
Balbinay Benigno. El Suplemento de La Escuela Moderna falaba de la so muerte
y sefialaba coémo’l profesordu y les alumnes d’'Uviéu mostraren un gran contentu
cola so llegada, pues apreciaben les sos condiciones no que valien cuando-y con-
cedieron el treslldu a la so tierra.

Purificacién namds fixo un trabayu de calter antropoldxicu, el que presentd
como memoria de fin de carrera en 1920, pero la so calidd y el métodu quem-
plegd na so ellaboracion fai d¢l la obra cola quentama l'antropoloxia n’Asturies.
Lestudiu titulase Datos antropo-etnograficos de la parte oriental de Asturias:
el hombre y el medio y foi dirixiu por Luis de Hoyos Sainz y supervisiu por
Ricardo Beltran y Rézpide, profesor de Xeografia. Esti trabayu constitai’l pri-
mer estudiu cientificu que se fixo al rodiu la cultura material del pais, allondu del

discursu folclorista que via la tradiciéon como daqué estatico, descontestualizao
y basao na idealizacién del mundu rural; y centrao, pela cueta, nel cambéu his-
téricu de la sociedd. Nesti sen, tratase nél per primer vegada la tresformacion so-
cioecondmica y cultural quasocediera nel centru y oriente d’Asturies ente 1870
y 1920 de resultes de la industrializacién y 'ameyoramientu de les comunicacio-
nes, destacando I'analis que fai de la cultura material del pais. Frente a los folclo-
ristes del so tiempu como De Llano y Cabal, que namds describen y coleccionen
tradiciones, Viyao plantega la interpretacién de los cambeos socioeconémicos
y culturales, esplorando les razones de les tresformaciones que tienen llugar nel
terciu oriental del pais.

Viyao querfa tratar na so memoria d’aquello que mas reflexase’l mou de
ser del pueblu asturianu, «cuya individualidad es clara y manifiesta», polo
que sentrugd cudles yeren les razones esplicatives de les modalidaes de so. La
esplicaciéon basada nel mediu fisicu en que’l pueblu asturianu vivia nun la con-
venci6 del too. Masque’l ser humanu depende d’¢l y de quello se manifestaba,
por exemplu, nel fechu de que, polo xeneral, la xente la marina vivia con mas
amplity, vistia meyor y comia alimentos mds variaos que la xente’l monte, con-
sidera qu'hai ocasiones en que’l mediu nun ye la Gnica causa determinante
de l'actividd humana, atopando nel «sangre» —ello ye, les caracteristiques
fisiques de los homes— l'otru motivu quesplicaria la forma de ser del pueblu
asturianu. D’ehi que’l so oxetivu inicial consistiera n’analizar lo que se debe al
mediu y lo que se debe al ser humanu na manera de ser «fisica e intelectual-
mente y de vivir de nuestro pueblo>. Sicasi, Viyao nun lleg6 a ocupase d’esta
cuestién y la memoria acabd centrandose nel cambéu econdmicu y cultural
que tuviera llugar na parte oriental d’Asturies nos cincuenta afos que van de
1870 a 1920, al quamest6 la descripcion del calter fisicu de los sos habitantes.
Lestudiu sigue los criterios epistemoléxicos de Luis de Hoyos, queestremaba
nes ciencies antropoldxiques una faceta fisica o bioldxica a la que denominaba
antropoloxia y otra cultural o etnoloxia, contemplando nesta postrera la et-
nografia como la descripcion de la cultura material, pasu previu pa cualquier
analis etnoldxicu o cultural. Anguano estes facetes constittin disciplines cien-
tifiques dixebraes, pero pa De Hoyos y otros antropdlogos de la démina taben
dafechu xunies nel estudiu de los grupos humanos. D’ehi que na memoria se
faiga referencia de mou conxuntu a los datos antropoléxicos —o fisicos— y
a los datos etnograficos —o culturales— de los asturianos y la so rellacion
col mediu. Pa la ellaboracién d’esta investigacién, Viyao dividid’]l trabayu en
cuatro partes y realizé un importante trabayu de campu que completé con

una consulta bibliogréfica na que puen estremase sobre too obres de xeografia,
antropoloxia fisica y vida tradicional asturiana. La memoria incluyia, arriendes
d’ello, numberoses semeyes, lo mesmo que dibuxos realizaos por ella mesma.

La primer parte de la memoria ye un analis del mediu fisicu en que’l pueblu
asturianu desendolca la so vida. Llenda’] so estudiu a la parte oriental d’Astu-
ries y describe’l relieve, la naturaleza’l suelu y el clima desi territoriu. Lestudiu
del mediu natural, como lu concebia’l profesor Ricardo Beltrén, tenfa sentiu na
midida na que los elementos del mediu condicionen la vida y lactivid4 de los
seres humanos —como l'arquitectura o Ialimentacién—, d'ehi que la xeografia
seya esencialmente xeografia humana al ocupase de la rellaciéon ente 'home y el
mediu.

Na segunda parte de la memoria, Viyao fai una comparanza ente la vida pa-
sada y la vida presente del pafs, sefalando la fonda tresformacion qu'Asturies
sufriera ente 1870 y 1920. L'alimentacién, la vivienda, el moblame y el vistiu son
aspectos de la cultura material que camuden dafechu nesos cincuenta anos. Les
causes desta «revolucién», como ella mesma la define —pues Asturies ye lo
que yera nel sentiu xeogréficu, pero nun ta como taba nel sentiu material y inte-
lectual—, at6pense sobre too nel ameyoramientu de les comunicaciones, tanto
esteriores cola apertura del ferrocarril de Payares a Lle6n en 1884, como interio-
res cola creacién d’una rede de carreteres. Les consecuencies llegaron darréu y el
pueblu pudo vivir con mayor comodidd. La industria y el comerciu espolletaron
por mor de les meyores comunicaciones, al tiempu que la cultura, indispensable
pal espoxigue anterior, conocia un enorme progresu, bultable nel aumentu del
numberu d’escueles y lasistencia escolar.

La tercer parte de la memoria octpase del analis de la tresformacién anterior
tanto nel sentiu material —alimentacidn, vivienda, moblame, vistiu— como nel
sentiu intelectual y moral —relixosid4, moralida, usos y costumes—. De fechu,
los apartaos dedicaos a la tresfomacién material de la zona oriental del pais cons-
tittin, ensin dulda, I'aportacién mds importante del estudiu. Viyao describe con
xeitu precisu la evolucién quesperimenten n’Asturies los principales aspectos de
la cultura material como la comida, la vivienda, l'equipu domésticu y el vistiu,
anotando, amds, les diferencies tanto xeogréfiques como sociales que presenten,
lo que y4 amuesa la gran modernidé del so analis. Trétase, per otru llau, de los
elementos que l'actual historia social suel considerar nos sos estudios sobre les
condiciones materiales de vida y4 dende la Escuela d’Annales y la publicacién en
1979 del trabayu referencial del francés Fernand Braudel Civilizacién material,
economiay capitalismu. A diferencia de los folcloristes de la démina, el so analis

recuerda muncho mds al que realizaron, por casu, nesos mesmos afios, munchos
médicos n’Asturies nes topografies médiques; probablemente porque toos estos
trabayos taben escritos por persones arreyaes a la ciencia y nos que los sos autores
aplicaron un métodu de trabayu cientificu.

Un de los elementos de mayor interés del estudiu ye, ensin dulda, 'analis de
l'alimentacién, que trata Viyao per primer vegada n’Asturies; considera l'autora
que la comida ye un asuntu de capital importancia na manera de ser de los pue-
blos, pues constiti la sintesis de tola actividd humana, y dada la gran rellacién
quesiste ente la vida fisica y la vida espiritual, considera que pescudar el mediu
d’alimentacion d’un pueblu ye cuasi como resumir toles modalidaes de la so vida,
que ye lo mesmo que dicen anguano antropdlogos y historiadores de I'alimen-
taciéon como, por exemplu, litalianu Massimo Montanari. Estrema non solo les
variaciones estacionales que se daben na dieta, sinén tamién les sos diferencies
xeografiques y sociales. Foi 'ameyoramientu de les comunicaciones lo que fixo
posible que na zona centro-oriental cambiara la tradicional dieta lldcteo-vexe-
tariana por otra mas variada y con mayor presencia de productos d'orixe ani-
mal, lo que nun ocurriera na zona occidental precisamente pola precariedd nes
comunicaciones. En resultancia, sustituyiase la pesada y escura borona pol més
llixeru pan blanco de trigu forano, consumiase la lleche ensin estrayer la man-
tega, comiense productos nuevos, enantes desconocios, como la pataca, d'orixe
americanu —lo mesmo qu'otros productos como les fabes, que ya se venien cul-
tivando xunto al maiz dende’l sieglu XxviI— y toos facien el so samartin pa tener
carne. Nesti sen, Viyao podia afirmar que la xente de la parte oriental d’Asturies
taba bien alimentao, que caldia diba siendo mds curiosa la condimentacién de
les comies.

Realiza tamién un detalldu analis de les cases rurales, presentando les distin-
tes tipoloxies de vivienda de llabriegos que se daben nel oriente d’Asturies y los
sos elementos constructivos mas relevantes. Nel monte, onde les construcciones
satopaben arrexuntaes, reconoz dos tipos de vivienda: tn bien probe de plan-
ta baxa y otru més ricu con pisu altu y corredor, mientres na marifia, onde les
viviendes apaecien tremaes pel territoriu, senala la esistencia xeneralizada d'un
tipu bien definfu de casa de planta baxa. Tratase d'un modelu caracterizdu por
tener cocinay corte al fondu y dos cuartos a los llaos formando un portal cubier-
tu. La descripcion quiufierta desta «casa antigua de ribera», como la llama, an-
ticipase una década a la descripcion del modelu que fai Constantino Cabal baxo
la denomacién de «casa marinana», que ye como se la conoz anguafno na biblio-
grafia, magar nun ser el nome mds afayadizu, dao que la so drea d'espansién nun

llendaba namas a Les Marifies, zona ente los conceyos de Xix6n y Villaviciosa,
sinén que sestendia per tol centru del pais, habiendo exemplares inclusive en
conceyos occidentales como Valdés. La semeya que fai Viyao d’esti modelu de
casa ye, en tou casu, muncho mds precisa y seria, presentando, amas, dibuxos
de planta y alzdu. Esta tipoloxia, de la quhebo abondos exemplares nel pasdu a
pesar de la perda de munchos dellos, tien gran interés porque ye tn de los mo-
delos de casa que los sefiores emplegaron como vivienda pa los sos colonos a lo
llargo de los sieglos xv11 y xvIIL. A la vera d’estes cases nun solia faltar horru,
con un tipoloxia esclusiva d’Asturies y que «tanto llama la atencién al viajero
que por primera vez visita el pais». Pa un estudiu d’esta clas de construcciones,
«llamadas hoy a desaparecer y que desempenaron en el transcurso del tiempo
papel tan importante, remite a la obra d’Eugeniusz Frankowski pa nun esten-
dese sobre’l tema. Coles mesmes, menta les cases solariegues colos sos escudos
d’armes tremaes per tola zona. Les viviendes nueves, sicasi, y4 nun siguien estos
modelos vieyos y llevantdbense con arreglu a la hixene y a les necesidaes moder-
nes, destacando nos conceyos costeros los xalés y les cases de campu d’indianos
arriquecios n’América. En rellacién cola casa fai tamién un analis de los mue-
bles y los preseos domésticos, centrandose, sicasi, nos que satopaben na cocina,
espaciu de la casa u s'atropaben la mayoria y se desenvolvia la vida intima de la
familia de llabriegos, amosando dibuxos de bona parte d'ellos. Nesti sen, senala
cémo los cacharros pa cocinar y pa comer fechos de xeitu artesanal entamaben
a ser sustituyios por otros realizaos industrialmente nes modernes fabriques de
Xixén y Uviéu. Lo mesmo asocede col vistiu, ufriendo detallaes descripciones de
los paxellos quhomes y muyeres emplegaron hasta’l postrer terciu del sieglu x1x
y que dieren pasu a nueves prendes segun la moda de la démina.

En cuantes a la tresformacion intelectual y moral de la poblacién asturiana,
Viyao amuesa los cambeos esperimentaos na relixosidd, na moralidd y nos usos y
vezos. La vitalid4 de les creyencies relixoses ablayara abondo y namas se caltenia
nes aldees apartaes del monte —onde entd taben presentes numberosos mitos
y supersticiones nos que nun para enforma—, frente a la frialdd y indiferencia
que se daba na marifia y sobremanera nos centros urbanos y industriales. Los
indices de criminalida, sicasi, aumentaren muncho por mor de la falta de cultura
del pueblu —sobre too la educacién moral—, la inxusticia de los tribunales, el
defectu de munches lleis, que dexaben indefenses coses tan importantes como
la dignid4 personal y los medios de vida de los probes, y les numberoses tabier-
nes, llagares y chigres qu'atopaba a cada pasu 'obreru nel so camin diariu, que
constituyien invitaciones al viciu, al alcoholismu, raiz esencial de la criminalid4



244 XUAN E BAS COSTALES

nel pais. Paumentu del nimberu de delitos, sicasi, nun significaba que la moral
de los asturianos tuviera menos desarrollada, pues, en opinién de so, los delitos
solien ser tanto mds numberosos cuanto mayor yeral sentimientu de dignida,
mds complexa ye la vida d'un pueblu, ello ye, mayor ye precisamente’l desarrollu
moral. Tocantes a los usos y los vezos de la poblacién rural, mientres unos se cal-
tenien con aparente bona salu, otros desapaecieren ya o taben a un tris de facelo.
Nesti sen, nun fai nenguna referencia espresa al aspectu llingiiisticu na démina,
pero pel trabayu aprucen pallabres asturianes, de forma castellanizada les mas
de les veces. Masque Viyao critique munchos de los cambeos que tuvieren llu-
gar n'Asturies cola industrializacidn, especialmente nel dmbitu de les creyencies
relixoses y la moral, nun idealiza la vida del pasdu como fixeron los folcloristes;
pela cueta, valora favoratiblemente munches de les novedaes, pues los vezos, la
vida toa del puebly, tresformése p'adaptase meyor a les necesidaes desi tiempu.

N’analizando’l mediu natural y la tresformacién material y intelectual del
pais, la cuarta y ultima parte de la memoria céntrase na descripcion de los calte-
res antropoldxicos —esto ye, fisicos— de los asturianos. Namads espon, sicasi, los
datos que pudo atropar sobre I'asuntu: talla, perimetru toracicu, indiz cefalicu y
color de giieyos y pelo, lo mesmo que dos patoloxies frecuentes ente la poblacién
rural: el bociu y el mongolismu, ensin entrar nel so analis.

A partir del estudiu anterior, Purificacién Viyao pretendia analizar la in-
fluyencia exercida pol mediu y la influyencia del «sangre» na manera de ser
del pueblu asturianu y afayar, colos datos llograos, la raza cola que guardaba
mayor parentescu y, con ello, deducir el so orixe étnicu. La cuestion de la raza
taba bien de moda na antropoloxia fisica d’aquella démina y interesaba espe-
cialmente a Luis de Hoyos, dao que la so formacién antropoldxica yera fisi-
ca primero que cultural. Sicasi, esta parte quedé ensin desendolcar pola falta
material de tiempu de que dispunxo pa realizar la memoria y el so pocu vezu
nestos trabayos; y anque se propunxo entamar esa investigacién nel futuru, fi-
nalmente nun la fixo.

Magar nun inclui una conclusién final na qu'ufierte una sintesis de la inves-
tigacion, de lo que nun hai dulda dala ye de que l'estudiu de Viyao constitui l'es-
tudiu més importante que se fixo n’Asturies nel émbitu de 'antropoloxia social y
cultural enantes de la guerra civil, superando los trabayos espublizaos por folclo-
ristes como Constantino Cabal y Aurelio de Llano nesos afios pola metodoloxia
usada. Sicasi, el fechu de qu'esti estudiu nun fuera mas qu'una memoria universi-
taria que nun sasoleyara nun dexd que se conociera nel so momentu y, por tanto,
que pudiera influyir na investigacién antropoldxica posterior, a diferencia de los



PURIFICACION VIYAO VALDES Y EL SO ESTUDIU ANTROPOLOXICU 245
SOBRE CORIENTE D’ASTURIES

trabayos de los otros dos autores, que se convirtieron na referencia pese a la so
menor calidd. Cuando por fin el trabayu de Purificacién Viyao Valdés vio la lluz
per primer vegada ochenta y siete anos depués de la so redaccion, non solo se re-
cuperd un testu denorme valor histéricu pa la conocencia de la cultura material
del pais, sinén tamién el nome d’esta autora escepcional que dotra forma diba
quedar tapeciu. Por fin, asoleyada la obra, pue reconocese’l papel de Purificacion
Viyao como entamadora de I'antropoloxia social y cultural d’esti pequefiu pais
llamau Asturies.

Resume: Purificacién Viyao Valdés, la primer antropdloga asturiana, ye autora
d’una memoria fin de carrera sobre loriente d’Asturies, escrita en 1920 y apocaya
publicada. Realiza’l so trabayu so los presupuestos de Iantropoloxia que se facia
n’Espafia na so démina y céntrase nel cambéu sociocultural naquella contorna
na démina de la Restauracidn, con una perspectiva moderna, critica y sollerte a
la diversida.

PURIFICACION VIYAO VALDES, THE FIRST LEADING FIGURE IN
ASTURIAS’ SOCIAL AND CULTURAL ANTHROPOLOGY

Abstract: Purificacién Viyao Valdés, Asturias’ first anthropologist, wrote an
end-of-Degree dissertation about Eastern Asturias in 1920, which has recently
been published. Her research work is based on the anthropological assumptions
accepted in Spain at that time and is focused on the socio-cultural change brou-
ght about during the Spanish Restauration in the Eastern region. This is done
from a modern and critical perspective and paying special attention to diversity.

Keywords: anthropology, cthnography, teaching, folklorists.

En mayu de 1920, una maestra, estudiante de la Escuela d’Estudios Superiores
del Maxisteriu de Madrid, remata la so memoria fin de carrera, un ensayu tituldu
Datos antropo-etnogrficos de la parte oriental de Asturias. El hombre y el me-
dio. Ye ladémina de lallamada edd de plata de la cultura espafiola y un momentu
onde les muyeres empiecen a aportar a espacios hasta ent6s vedaos. El trabayu,

que va tardar ochenta y siete afos en perder la so condicién d’inéditu’, va con-
vertir a la so autora na pionera de 'antropoloxia asturiana.

Pa conmemorar el centenariu de la obra, el Muséu del Pueblu d’Asturies fizo
una nueva edicién, correxida y anovada. Nella complétense los datos biograficos
de 'autora y analizase’l so llugar nos estudios asturianos (Viyao Valdés, 2020)2

*kk

Primero d’entrar nel trabayu, vamos dir a la biografia. Purificacién Viyao
Valdés (1892-1934) pertenez a una familia de Pilofa, con casa na parroquia
d’Anayo, que, por cuenta del oficiu de notariu del pa, camuda la so residencia a
L'Infiestu, Colunga o Navelgas (Tinéu). Nesti llugar asocede la so nacencia. A
la edd de doce afios, final pa, y ’hermanu mayor, que mora en Madrid, atrdi al
restu de la familia. Nos venti anos vinientes, la so vida estudiantil y llaboral va
trescurrir ente Asturies y la capital d’Espana.

Viyao Valdés dedica una década de la so vida a una formacion non elemental,
fechu bien insélitu nuna démina onde la metéd de la poblacién del pais ye analfa-
beta y onde les muyeres tienen munches torgues pal accesu a la cultura. Hai que
se decatar qu’hasta 1910 nun se-yos dio entrada llibre a les carreres universitaries.

Ente 1907 y 1910, completa en Madrid los estudios de Comerciu. Pero, de
siguio, atrayida pol ensefiu, ingresa na Escuela Normal d’Uviéu pa realizar los
estudios que-y dan entrada al maxisteriu. Ye probable que la so hermana Balbina,
siete afos mayor quella, con quien caltién una estrecha rellacién y quiacaba de
llograr plaza de maestra en La Pola Siero, influyera nesta decisién. Lenseu den-
tés ye segregdu: nun siendo escepciones, los alumnos estudien nes escueles xe-
braos de les alumnes; ellos tienen maestros, elles, maestres; les maestres férmense
nuna Normal femenina y los maestros, nuna masculina.

Tres d'una carrera de dos aos, pa cursar el grau elemental, y titulada con no-
tes sobresalientes, prepara les oposiciones d'ensefiu primariu y llogra plaza. El so
primer destin ye la escuela de Fano-Valdornén (Xixén), onde toma posesion en

' El Muséu del Pueblu d’Asturies espublizélu per primer vegada, en 2007, dientro del volume Dos
estudios etnogréficos sobre el oriente de Asturias, nuna ediciéon de Xuan F. Bas Costales.

% Temes trataos nos estudios introductorios respectivos de Bas Costales y de Cerra Bada, coordinadora
del volume. El testu orixinal, anotdu por Cantero Ferndndez, acompafase, amds, d'un apéndiz histéricu
de Garcia Alvarez. Nesti articulu citense, en nota al pie, delles aportaciones posteriores a esta obra, arre-
nunciando a un aparatu criticu nel testu; pa un mayor desarrollu, consultense los estudios introductorios
mentaos, disponibles en linia.

1914. Pero darréu solicita permisu pampliar los sos estudios en Madrid, lo que va
asoceder n'otres ocasiones.

En Madrid, asiste a los cursos del Colexu Nacional de Sordomudos y de
Ciegos, y fai les practiques nel Institutu Central dAnormales. Too ello ye frutu
del so interés n'afondar na pedagoxia quafecta a les persones con diversida fun-
cional, una llinia quempecipiaba n’Espana per aquellos anos.

Amis, interésase poles ciencies esperimentales, formdndose en bioloxia ani-
mal nel Muséu de Ciencies Naturales. Esto da-y la posibilida de participar nun
cursu queesta mesma institucién entama, en 1916 y nos tres meses de branu, na
Estacién de Bioloxia Maritima de Santander. Solo son cinco alumnos y tres
alumnes, que recueyen exemplares y realicen el so estudiu descriptivu nos lla-
boratorios. Viyao Valdés llogra beca pola Xunta pa PAmpliacién d’Estudios y
Investigaciones Cientifiques. Esti organismu, herederu de la Institucién Llibre
d’Ensefanza, impulsa’l desendolcu cientificu y cultural, y 'anovacién pedagéxi-
ca, favoreciendo la introduccion de les muyeres nel ambitu cientificu.

Esi mesmu anu de 1916 aprueba l'esame d’ingresu na Escuela d’Estudios
Superiores del Maxisteriu de Madrid, institucién creada en 1909 pa la forma-
cién del profesordu d’Escueles Normales y de la inspeccién de primer ensefiu.
Inspirdndose no que se facia nesti campu n’Europa y n’América, esta Escuela
proponia la meyora de la formacién de la funcién docente, per aciu de I'adqui-
sicién de conocencies cientifiques, el refuerzu de les practiques o l'ampliacion
y modernizacién de los estudios pedagoéxicos. El claustru, d’altu nivel, conté,
ente otros, con figures como’] filésofu José¢ Ortega y Gasset, quempecipi6 elli
la so carrera como profesor de Psicoloxia, Léxica y Ftica; el xurista, economis-
ta y socidlogu asturianu Adolfo Alvarcz—Buyﬂa y Gonzélez-Alegre; el profesor
d’Historia de la Pedagoxia, pedagogu y politicu Luis de Zulueta y Escolano;
el clérigu Enrique Reig Casanova, que diba ser cardenal primédu d’Espafia; el
botanicu Blas Lizaro Ibiza, profesor d’Historia Natural y doctor honoris cau-
sa pola Universida d’Upsala; la profesora d’Historia Universal y Historia d’Es-
pana, escritora y traductora Magdalena de Santiago-Fuentes Soto; la profesora
de Llingua y Lliteratura Espafola, pedagoga, escritora y defensora de los dere-
chos de la muyer Concepcién Sdiz Otero; el profesor de Xeografia y xedgrafu
Ricardo Beltrdn y Rézpide; o'l profesor de Fisioloxia y Hixene y antropdlogu
Luis de Hoyos.

Nesta escuela anovadora y considerada d’enclin progresista, con una parte
del claustru cercana a la Institucién Libre de Ensefanza, ye onde Viyao Valdés
llogra’l titulu de «Maestra de primera ensenanza Normal, seccién de Ciencias»,

en cursando los tres anos correspondientes y realizar la memoria fin de carrera
oxetu del nuesu interés®.

Esta titulacion, que sedria equivalente a una llicenciatura de pedagoxia, va
permiti-y laccesu ala docencia nel Grupu Escolar Principe d’Asturies de Madrid.
Al crease elli una escuela graduada pa nees, con seis secciones, y en superando
un procesu selectivu, Viyao Valdés llogra una deses seis places y exerce como
maestra de 1922 a 1924. El Grupu Escolar Principe d’Asturies yera un centru
anovador, paradigma de la Escuela Nueva, un movimientu d’anovacién educa-
tiva internacional surdiu a finales del sieglu X1x, col discente como protagonis-
ta activu del so propiu deprendimientu; en concreto, el centru sigufa l'enfoque
del pedagogu belga O. Decroly, con una metodoloxia que pon el so acentu nos
centros d’interés®. N’Espafa, la Escuela d’Estudios Superiores del Maxisteriu,
como la Xunta dAmpliacién d’Estudios y Investigaciones Cientifiques, foron
instituciones que sofitaron l'espardimientu de la Escuela Nueva, qu'inspiré les
reformes educatives republicanes del bieniu progresista de 1931-1933°.

La mesma titulacién superior va dexa-y, por accesu directu, ocupar una plaza
d’una Escuela Normal femenina, centru onde se daba formacién a les futures
maestres. El so primer destin como profesora numberaria —la categoria profe-
sional mas alta del claustru— de Fisica, Quimica y Historia Natural ye Zamora.
La so llegada tien ecu nes paxines de la prensa local, onde se recueye con ga-
yola 'ambiente de renovacién pedagéxica quella introduz dende’l primer dia®.
N’echando un cursu elli, camuda la plaza y tresllidase a Cuenca, ciud4 que sato-
pa mas a mano del so entornu madrilanu.

Sicasi, dende’l so destin conquense, sigue venceyada a Asturies y a Madrid.
Prueba dello ye que preside’l tribunal del distritu d’Uviéu nes oposiciones de
primer ensefiu de 1926 y dos anos dempués contrdi matrimoniu na capital d’Es-
pana. La vinculacién cola so tierra natal establezse, fundamentalmente, al traviés
de la so hermana mayor Balbina. En 1932, embaranzada del so segundu fiu, torna
pAsturies pa dar a lluz, pero un accidente del primeru, que provoca la so muerte,

? Cola reforma de 1914, el plan d’estudios de la Escuela Superior tien una duracién de tres afios. Cuenta
con secciones segregaes por sexu y por contenios: Ciencies, Lletres y Llabores (Escolano Benito, 1982).

# La escuela graduada constaba de dellos graos o cursos, onde se desarrollaba tol curriculu obligatoriu,
con un horariu definfu, caracteristiques que nun tenfa la unitaria (Pozo Andrés, 1996).

> Sobre la valoracién de la Escuela Nueva n’Espaiia, y les sos estremaes corrientes (Montessori, Decroly,
etc.), Pozo Andrés (2003-2004).

¢ El Heraldo de Zamora, Zamora, 3 dochobre de 1924.

vuelve a la familia pa Cuenca. Dende equi, y en pasando una década como do-
cente na Escuela Normal, llogra’l so tresllu a la d'Uviéu, pero nun va poder to-
mar posesion de la so plaza nel cursu escolar que sempecipia en 1934 porque fina
primero’. Quiciabes la razén del treslldu foral deséu de morrer n’Asturies, cerca
de la familia que-y quedaba, dao que de xuru taria yd afectada de la enfermeda
neuronal qu'acabé cola so vida. La memoria familiar conserva unes pallabres di-
ches al so home, que finarfa pocos afios dempués: «Cuando muerras, el nefiu
que vaya p’Asturies con Balbina».

El trabayu fin de carrera, tituldu Datos antropo-etnogrificos de la parte
oriental de Asturias. El hombre y el medio, constitui la primer obra d’antropo-
loxia social y cultural doblemente venceyada a la nuesa rexén: ta escrita por una
persona nacida n’Asturies y, amas, trata sobre tematica asturiana. Tratase d’'un
trabayu académicu y la tnica obra de Purificacién Viyao Valdés, que debe’l so
calter antropoldxicu a la confluencia de los intereses de I'autora colos del so di-
rector. Por ello tenemos de parar un momentu nél.

Luis de Hoyos Sdinz (1868-1951) ye profesor de Fisioloxfa y Hixene na
Escuela d’Estudios Superiores del Maxisteriu de Madrid; ye una asignatura que
s'introduz nel curriculum de les Escueles Normales cola reforma de 1914. Pero,
amds, caltién nesa mesma institucién un Seminariu d’Etnografia, Folclor y Artes
Populares, dende onde impulsa trabayos como’l de Viyao Valdés. La denomi-
nacién del Seminariu nun habria confundinos: 'antropoloxia nun ye sinénimu
d’etnografia nin de folclor. Toos estos nomes foron aludiendo y aluden a conte-
nios diversos qu’hai quasitiar en diversos contestos: xeograficu, histdricu, acadé-
micu, etc., de manera que lo primero ye ver cdmo yera I'antropoloxia na démina
de Viyao Valdés.

L'antropoloxia, al altor de 1920 n’Espana, ye una disciplina que se ta institu-
cionalizando y tresformando. Luis de Hoyos constitti una de les sos principales

7 La so muerte prematura diba quita-y lamarguriu de la represion franquista contra’l maxisteriu. Por
casu, na Escuela Normal de Cuenca, que destacaba pola so activid4 formativa y cultural, fusilaron tres pro-
fesores, otros quedaron apartaos del serviciu y mds profesores sufrieron la separacion definitiva del cuerpu.
(Asensio Rubio 2018: 174-175). Del claustru d’esta Normal, con dos secciones segregaes por sexu xuntes
nuna namds tres de proclamase la Republica y implantar la coeducacion, procede’l Director Xeneral de
Primer Ensefu, Iinstitucionista Rodolfo Llopis, promotor de la gran reforma educativa del primer gobier-
nu republicanu que, nel franquismu, sedrd secretariu xeneral del PSOE nel esiliu.

figures; forma parte d'un conxuntu d’investigadores que dende mediaos del sie-
glu x1x consoliden esta disciplina n’Espana. Llicencidu en ciencies naturales y
en derechu, doctdrase cola primer tesis d'antropoloxia defendida na Universida
Central de Madrid: Los cridneos normales y deformados del Peri (1895).

Yy

Esa antropoloxia yera concebida como una cana de les ciencies naturales y
defendia I'estudiu del ser humanu na so totalidd. Ello ye que les sos principales
figures tenien formacion cientifica en medicina, en fisica y quimica o en cien-
cies naturales. Por casu, Pedro Gonzilez de Velasco (1815-1882), fundador del
Muséu d’Antropoloxia, yera médicu anatomista; Manuel Antén y Ferrdndiz
(1849-1929), fundador d’una citedra llibre dAntropoloxia nel Muséu d’Historia
Natural, doctor en ciencies fisicoquimiques y en ciencies naturales; y Telesforo
de Aranzadi (1860-1945), discipulu del anterior y compafieru de Luis de Hoyos,
doctor en farmacia y en ciencies naturales. Poro, nun ye estrano queesos investi-
gadores pongan l'acentu nos aspectos fisicos de los seres humanos, aspectos que-
yos dexen analizar y determinar entds les caracteristiques raciales. El modelu ye
la escuela francesa de Paul Broca y los sos discipulos; les instituciones de referen-
cia, la Societé d’Anthropologie y el Museum d’Historie Naturelle.

Sicasi, hai que tener en cuenta que, nesi estudiu total del ser humanu, los
aspectos fisicos conxuguense colos aspectos socioculturales o 'antigiied4, nun
quedando lluene de los sos intereses la xeografia humana, la psicoloxia, etc. Lo
sociocultural, que podia ser llamao entds etnografia o etnoloxia, segtn l'antigtie-
dé (prehistoria), son dimensiones que sirven a 'antropoloxia fisica a la de com-
pletar les sos conclusiones. Precisamente, el Muséu Antropoldxicu, que fundara
Antén en 1875, a principios del sieglu xx denominase Muséu d’Antropoloxia,
Etnografia y Prehistoria, tal como-y llamen tamién a la Socied Espafiola, fun-
dada en 1921.

Luis de Hoyos, con una formacién como naturalista que lu lleva a estudiar
los rasgos fisicos de los hispanos contempordneos y tamién la so continuidé co-
les poblaciones prehistériques, supera esi marcu naturalista pa interesase poles
caracteristiques culturales de los grupos raciales y la so distribucién xeografica.
Esto postrero ye a lo que llama entds etnografia. En 1917 publica, xunto con
Aranzadi, Etnografia. Sus bases, métodos y aplicaciones a Espafia, una obra cola
que se quier construyir, llendar y da-y estatutu cientificu a esti dmbitu.

Na démina de Viyao Valdés, la voz etnografia ye polisémica; pue aludir o
bien a lo sociocultural de les sociedaes etnocéntricamente definies como «xa-
baces» (frente a la voz folclor, referida a los 4mbitos illetraos de la socied4 oc-
cidental), o bien, dientro d’esta mesma socieda, a la cultura material (frente al

folclor, que sedria lo inmaterial). Otra posibilidd ye I'usu del términu etnografia
pabarcar igual lo material que lo inmaterial, siendo en realidd dos 4mbitos in-
disolubles, dao que nun hai nada intanxible que nun tenga un cuerpu tanxible.
Esto contrasta cola antropoloxia actual, onde, énte al usu popular del términu, la
etnografia ye una metodoloxia (el métodu etnogréficu) anque tamién se define
asina la monografia o productu final de la investigacion.

En cuantes a les cuestiones raciales, I'antropoloxia fisica topase mui condi-
cionada pola racioloxia, que postula la esistencia de races y la so influyencia nel
desendolcu cultural. Nesti sentiu, n’Europa, hai dos escueles: la francesa caltién,
de la mano de Broca, quesisten histéricamente les races humanes, que pueden
ser identificables nes poblaciones actuales entemecies, anque dalgun discipulu
so, como Topinard, dulda de la esistencia de races pures; la escuela alemana, otra
manera, caltién, con Haeckel, la superiorida de la raza aria, correllacionable cola
superiorida de la cultura alemana. Los argumentos pal nazismu, arriendes de les
resultancies desti tipu de pensamientos nos tarrecibles episodios politicos de la
primer metd del sieglu XX, son bien conocios, anque ya Boas, dende los EE.xX.
y peles mesmes feches, demuestra la inconsistencia del conceptu raza. Tres de la
segunda guerra mundial, refuigase cientificamente esti conceptu como categoria
fisica, conceptu que va problematizase poles meyores de la bioloxia molecular
y la xenética de poblaciones. Sicasi, como categoria cultural, nun dexa de siguir
tando presente, dao quobedez a la necesidd de categorizar la realida, establecien-
do diferencies ente «nds» y «los otros» a cuenta de les traces fisiques esternes
o fenotipos.

Tornamos agora al Seminariu d’Etnografia, Folclor y Artes Populares dirixiu
por Luis de Hoyos. Nel so sen realizdronse decenes de trabayos, orientaos por
cuestionarios disefiaos pol profesor. Los seminarios constitiin unu de los preseos
de la renovacién metodoldxica que lleva a fin la Escuela d’Estudios Superiores
del Maxisteriu. La escuela credrase baxo la influyencia de los principios de la
Institucién Llibre d’Ensefanza (ILE)— como la Xunta pa 'Ampliacién d’Estu-
dios y Investigaciones Cientiﬁques y los sos organismos dependientes: el Centru
d’Estudios Histéricos, la Residencia d’Estudiantes o I'Institutu Nacional de
Ciencies Fisico-Naturales—. La ILE, na so esistencia nel mediu sieglu anterior
a la guerra civil, persigui¢’l progresu y la modernizacién educativa y cientifica.
La llibertd de cétedra, el llaicismu o la coeducacién son principios institucionis-
tes quasumiria’l primer gobiernu de la 11 Reptblica, que, nesa ambicién d’ame-
yorar la formacién del profesorau, diba tener que zarrar la Escuela d’Estudios
Superiores del Maxisteriu coles mires de venceyar esos estudios a la Universid4,

pente medies de la creacidon de la Seccién de Pedagoxia, lo que suponia alzalos
de categoria.

Con eses, en tou esi marcu conceptual y institucional, cultural y social, ye
onde Viyao Valdés realiza la so memoria fin de carrera.

*kk

Purificacién Viyao Valdés revela nel mesmu titulu del so trabayu (Datos an-
tropo-ctnograficos...) la terminoloxia de Luis de Hoyos y del so tiempu: antro-
poloxia, como estudiu de traces morfoléxiques del grupu humanu del oriente
d’Asturies, y etnografia, el so analis social y cultural. Sicasi, lo més de la so obra ta
dedicada a esto tltimo y, anque interesada n’afondar no bioldxico coles mires de
determinar los rasgos raciales, dexa ensin terminar esa parte.

La obra asitiase nuna démina na que se ta produciendo una gran especiali-
zacion del saber. No que toca a 'antropoloxia, va dase un gran cambéu: remata
entds el predominiu de lo fisico pa dar pasu al definitivu predominiu de lo so-
ciocultural, bien afitdu dende finales de la segunda guerra mundial. Ello conduz
a que, d’equi p'arriba, n’Europa, l'antropoloxia fisica siga’l so camin amestada al
mundu de les ciencies naturales, allonada de 'antropoloxia social y cultural, que,
garrando fuerte puxu, inscribese nel campu de les ciencies sociales.

La caracteristica principal d'esta antropoloxia ye I'estudiu de la diversid4 cultu-
ral. Lestranamientu, el choque cola alterid4, col «otru» que nun piensa nin actia
como «nds», constitdi la so base esperiencial y metodoldxica, al traviés del tra-
bayu de campu. Esti, que tien el so orixe nes practiques de los naturalistes, consiste
nuna esperiencia na que I'investigador arréyase a la vida del suxetu social investi-
gdu, cola fin d’algamar el so puntu de vista y interpretar la so realidd. Ye'l choque
esperimentdu por Morgan colos iroqueses nos escomienzos de antropoloxia de-
cimondnica; o, nel periodu clasicu de la disciplina, por Mead ente los samoanos
o Evans-Pritchard ente los nuer, igual que nes investigaciones posteriores que to-
quen a tolos émbitos de la vida social y cultural de la socied4 occidental y onde y4
nun hai que s’allegar a un grupu social llenddu y zarrdu. En cuantes al trabayu de
campu, tratase d'una sefal identificativa de lantropoloxia social y cultural.

Viyao Valdés tien, a lo llargo de la so vida, una esperiencia intuitiva de la
diversida cultural. La so nacencia nel occidente asturianu nel senu d’'una familia
del oriente, la so casa familiar nuna aldea y el so pasu per dalgunes villes como
Colunga, los sos estudios nes capitales d'Uviéu y Madrid, igual que la so co-
nocencia dotros llugares, como les cuenques mineres, van dexar buelga nel so



PURIFICACION VIYAO VALDES, 257
LA PRIMER FIGURA DE LANTROPOLOXIA SOCIAL Y CULTURAL ASTURIANA

trabayu. A la so esperiencia vital, reconocible na parte llamada etnografia, amiés-
tase’l so procesu formativu, nel qu'una de les llinies ta na parte entés nomada
antropoloxia a seques. N'efectu, dientro de la so formacién pedagéxica —nel
maxisteriu primariu y normalista, na pedagoxia de les persones con diversidd
funcional, na anovaciéon metodoldxica de la Nueva Escuela—, destaca’l so inte-
rés especificu poles ciencies esperimentales, que se fai esplicitu nos cursos que
realiza, arriendes de na so titulacidon cimera nos estudios de maxisteriu, con es-
pecializacién nes llamaes ciencies dures, que va dirixir la so carrera normalista
como profesora de Fisica, Quimica y Ciencies Naturales.

Eses dos llinies, la vital y la formativa, tin no fondero de la eleccion del so
tema pa la memoria fin de carrera. Con ella, con esos «datos antropo-etnografi-
cos» del oriente d’Asturies, va venceyase a la escuela madrilana d’antropoloxia, y
firmar el primer trabayu desta disciplina sobre la rexén asturiana.

Purificacién Viyao Valdés proyecta la so mirada sobre un dmbitu xeograficu
definiu, loriente d’Asturies, nel qu'inclui’l territoriu quescurre dende Villaviciosa
aRibedeva. El profesor Luis de Hoyos encamentaba al so alumnéu a desendolcar
estudios sobre los sos llugares dorixe. Sicasi, ella quier superar el marcu llocal o
del conceyu daes les entrugues d’investigacion coles quentama, plantegaes na so
introduccion.

Eses cuestiones tienen que ver col fendmenu que mas llama la so atencién,
el procesu modernizador, frutu de les meyores industriales. En concreto, Viyao
Valdés entrugase sobre les causes poles que la modernizacién n’Asturies nun ye
tan uniformizadora como pa que lleguen a desaniciase les sos especificidaes cul-
turales. Esta ye una ambiciosa cuestién que nun va llegar a responder, pero nel
so camin déxanos un analis comparativu de los tresformamientos qu'afecten a
Asturies y, més concretamente, a la contorna que garra, na démina que ta ente
1870y 1920.

Empecipial trabayu con un capitulu protagoniziu pola xeoloxia, la xeomor-
foloxia y la climatoloxia de la zona questudia. Pa ello, remana les obres d’Her-
ndndez Pacheco, Obermaier y Schultz; toma datos de les estaciones pluviomé-
triques del faru de Ribeseya y del colexu de los Xesuites de Xix6n; dibuxa mapes
y realiza estadistiques. Interésa-y destacar la influyencia del mediu na cultura,
ensin cayer nel determinismu.

Nel segundu capitulu, tituldu «Ayer y hoy. Proceso evolutivo de esta re-
gion», Viyao Valdés compara la vida del presente que-y toca vivir cola pasa-
da, trazando un esbozu de I'Asturies del mediu sieglu anterior al so presente y
identificando cuala ye la causa del gran tresformamientu. «Transformacién» ye

precisamente’l titulu del tercer capitulu, onde afonda nos cambeos. Acompafien
al testu dibuxos de 'autora; tamién inclai semeyes ayenes.

Viyao Valdés dedica la so mirada preferente a dellos aspectos de la vida, aque-
llos que tienen que ver con necesidaes basiques como la vivienda, 'alimentacién,
la indumentaria, los instrumentos domésticos y los muebles, pero nun escaez
que los tresformamientos tamién inciden nes creencies y prictiques relixoses o
supersticioses, nos usos y costumes, o na moralidd.

Nesti percorriu comparativu col pasdu, lluefie de llevanos a un ayeri difu-
su y atemporal, como’l de los sos folcloristes contempordneos, conduznos a un
ayeri bien precisu, lanterior a lapertura del trazdu del ferrocarril per El Puertu
Payares. Esta perimportante infraestructura pinxose en funcionamientu nel
branu de 1884, pa comunicar cola meseta castellana. Laumentu de la movilidd de
persones y bienes que fai posible esa via de tren, en concomitancia cola apertura
de carreteres, la creacion d’'industries, la medria del comerciu, etc., produz unos
cambeos significativos na vida de la xente.

La mirada de Viyao Valdés ye una mirada qu'atiende pa la diversid4 interna
d’Asturies. Nella, traza dellos pares doposiciones: l'ayeri y el giiei; la marina y el
monte; los ricos y los probes; I'aldea y la ciudd. Llega a inxertar tamién compa-
rances ente les zones xeografiques oriental, central y occidental, y tamién refe-
rencies a les cuenques mineres.

Poro, amuésanos una representacion bien allofiada de Asturies tradicional,
uniforme y estereotipada, que va construyise nel imaxinariu popular influyida
polos folcloristes. Nesta, por casu, nun se sorraya la diferencia ente persones aco-
modaes y desfavorecies. Por eso, el modelu de vivienda, de planta y pisu, escurez
la realid4 de la casa d’'una sola planta, la més frecuente. Y, asina, la matanza del
gochu, o la consiguiente fabada, entiéndense como elementos consustanciales
de la caserfa tradicional, resalvando que namas mataba y comia carne quien po-
dia facelo. Sicasi, la realidd que nos pon enriba la mesa una espectadora privi-
lexada del cambéu como Viyao Valdés ye otray ta enllena de variables y matices.

No que fai a les necesidaes bésiques, tresllddanos a un mundu tradicional
d'obligada autosuficiencia, con miseria, estrecheces y grandes diferencies so-
ciales y xeogréfiques. De los numberosos exemplos de mediaos del sieglu x1x,
destacamos la dieta llacteo-vexetariana de les families probes de monte, la casa
con corredor namds de los acomodaos, nun mundu onde amas comen carne y
pan d’escanda los ricos, atropaes polos terratenientes les finques y la ganaderia
de conceyos enteros. Les families probes duermen nuna tnica estancia, enriba
tablones y paya, y comen con cacia de madera, mentanto les acomodaes tienen

oxetos de cerdmica, lloza y metal. Tritase d'un mundu de bien poca movilida;
con falta d’hixene y enfermedaes como la sarna, la tifia, la viruela y, nel casu los
probes, tamién la llepra.

No que se refier a les comunicaciones, 'apertura del ferrocarril pel puertu
Payares, que pon en comunicaciéon Asturies con Castiella en 1884, ye, pa Viyao
Valdés, la clave del tresformamientu, répidu y radical, que tien llugar na rexén,
un fechu que califica de revolucién fonda. Anque inda, hasta’l postreru cuartu
del sieglu x1X, les comunicaciones interiores son deficitaries, habiendo conceyos
interiores del oriente d’Asturies, como Ponga, Onis, Cabrales y les Pefiamelleres
ensin carreteres, esta rede va afitdndose adulces y tamién la ferroviaria. Col en-
tamu de los Ferrocarriles Econdmicos d’Asturies, quenllacen la zona central de
la rexdn y tola so rede ferroviaria col oriente, esta contorna queda meyor comu-
nicada que la del occidente, onde les novedaes lleguen con mas dificultd, razén
pola que s'afaya més apegada a lo tradicional.

Viyao Valdés entrtigase sobre les causes d’esa revolucién fonda provocada,
al so xuiciu, pola apertura de la Rampla de Payares. Ella, que nun comparte’l
determinismu xeogréficu, almite que’l mediu pue ser una esplicacién pa deter-
minaes cuestiones, como’l fechu de que los habitantes de la marina vivan mds
acomodaos por cuenta de que la tierra apurre mds y meyores recursos. Sicasi,
cree que lesfuerzu humanu por camudar la naturaleza ye lo que ta detrds del
tresformamientu. Estes causes motiven la segunda parte del titulu del trabayu:
«el hombre y el medio».

L'autora repara na influyencia del mediu natural, na midida na que’l suelu
ufierta la posibilid4 de la so esplotacién n’'industries variaes. Ta claro que la zona
central ye la zona de la industrializacion por escelencia, pero, no que respecta al
oriente, sefiala la presencia de la industria hidroeléctrica (quaprovecha la fuerza
de los rios Pilona y Cares), minera (n’Onis, Villaviciosa, Colunga, Villamayor,
Llanes y Cangues d’Onis) y alimentaria (quesu de Cabrales y Penamellera; sidra
en Villaviciosa, Colunga, Cabranes y Pilona; zucre en Villaviciosa). Tamién so-
rraya cémo en Ribeseya la importancia comercial del so puertu baxa al empar
que la industria turistica garral relevu, favorecida pol ferrocarril, tresporte que
va ser basicu nel desendolcu del turismu en Llanes.

Otru elementu d’influyencia nel desarrollu industrial ye’l mediu cultural.
Viyao Valdés rescampla que pa que se dea esi desendolcu ye imprescindible la co-
nocencia cientifica y tamién la bona praxis comercial, ensin escaecer la necesida
sentida pola poblacién pa una demanda de meyora de les comunicaciones. Nesti
aspectu, dexa tresllucir el so perfil docente nun apartdu curtiu onde analiza la

situacion escolar n’Asturies dende finales del sieglu x1x. La importante medria
d’escueles, alredor del 30%, de les quun porcentaxe importante tan llevantaes
con capital privao de los indianos, concasa con un aumentu de l'asistencia esco-
lar. Tolos datos acompdnalos con tables y graficos.

Colos tresformamientos industriales, la vida cotidiana sufre un cambéu ra-
dical. Ella diz que se trabaya mds y meyor, pero que se vive tamién mds y meyor.
Les cases, agora més alcontradices, llevintense con planta y pisu con corredor;
los nuevos muebles arrequexen a les vieyes arques. La cacfa de barru y madera
va dando pasu a les pieces de lloza industrial de les fabriques de Xix6n y San
Cloyo (Uviéu). L'alimentacién ameyora: van xeneralizdndose la carne, l'aceite,
el vinu, los giievos, el pan como sustitutu de la borona, I'almuerzu de café con
lleche. Apaecen los restoranes. La xente vactnase, garrense vezos d’hixene, tsen-
se cosméticos. Les nueves vies ferriales y carreteres faciliten los viaxes. La ropa
adquierse nel comerciu, siendo Paris lo que dicta la moda; el desapaeciu traxe
tipicu represéntase n'escenarios, pero ta bien lluefie de la realida. El consumu y
les formes sociales camuden.

No que fai a cuestiones de tipu espiritual, Viyao Valdés destaca cémo la in-
diferencia relixosa va instalandose nos llugares industriales y poblaos, por in-
fluyencia de los nuevos trabayadores de les industries, foranos. Sefala tamién
lescomienzu de la espectacularizacion de los rituales: nes procesiones, mengtien
los devotos y aumenta’l ptblicu. Dedica un apartdu curtiu a la mitoloxia, tema
nel que diben afondar naquellos afos Aurelio de Llano y Constantino Cabal,
mentando que se caltienen vives les creencies nesos seres ente la poblacion rural.

Muncho mds-y interesal clima moral. Equi Viyao Valdés alza’l tonu criticu,
acometiendo contra la inxusticia instalada nel dmbitu llexislativu y xudicial.
Denuncia cdmo hai delitos que nunca se persiguen, como los fraudes electora-
les, los fraudes comerciales y, polo xeneral, toos aquellos que tienen que ver cola
presion capitalista sobre los desheredaos. Nesti sentiu, denuncia que se llega a
considerar delincuente al que, victima d’inxusticia o de violencia, respuende con
dignid4 a una situacién social dopresién que les lleis nun consideren delitu.

Viyao Valdés, treslladindose a la realidd de les cuenques mineres, refierse a
cémo se relaxen los venceyos familiares y l'autorida paterna (el patriarcdu, dirfe-
mos gliei). Los altos xornales, xunto col aumentu de tabiernes cerca de los cen-
tros industriales, son causes que faciliten I'alcoholismu y, con ¢él, segtin un discur-
su frecuente naquella démina, la delincuencia. L'orixe d’estos males sociales ye,
al so xuiciu, la falta deducacién moral. Asina, sefiala como culpable a tola socie-
dé, pero especialmente a los tribunales de xusticia, coles presiones politiques, la

prevaricacion, la mala praxis fiscal, la ineficacia del xurdu, etc., quengafienta un
sistema que’habria ser garantista na salvaguardia del orde social.

Toos estos tresformamientos na relixosidd y na moralida tienen el so par nos
usos y costumes. Viyao Valdés concreta esto nos ritos de pasu vitales y nes fiestes.
Al respective de los primeros, alvierte, por casu, que y4 nun hai ufriendes mor-
tuories nin planideres nos entierros; tocantes a les bodes, que se va estendiendo
la costume de salir de viaxe a Cuadonga, mentanto les dotes siguen esistiendo
nes aldees. En cuantes a les romeries, mienta la danza prima, que se caltién en
dellos llugares, pero desaposiada ya de les lluches a palos ente mozos d’estremaos
pucblos o conceyos; y, no que se refier a otru tipu de celebraciones, refierse a la
estincién de los filandones y al caltenimientu de les esfoyaces.

Remata Viyao Valdés les sos considerances sobre’l tresformamientu de los
estilos de vida afirmando quen 1920 vivese meyor. El so balance, magar qu'au-
mentare la criminalida, ye positivu: aumenta la llectura de periédicos y aumenta
tamién la llibertd de pensamientu; amds, desapacecen los llazos de sumisién en
favor de los del companerismu vy la fraternida. Sia que non, la so posicién ye
favorable al progresu.

L'altimu capitulu, «Caracteres antropoldgicos de los individuos», dedicalu
a analizar les caracteristiques fisiques: talla y perimetru toracicu, indiz cefalicu,
color de pelo y giieyos. Llogra datos de la Comisiéon Mesta de Reclutamientu
d’Uviéu, nunos casos, y, notros, al traviés del trabayu de campu que fai en dellos
llugares de la zona oriental d’Asturies, usando tables y gréficos pa presentar los sos
resultaos. Declara que nun-y avaga terminar esti apartdu, col que queria deter-
minar [orixe étnicu, por falta de tiempu y de vezu nesti tipu d’estudios. Conclui,
sicasi, con unes patoloxies que nun quier dexar ensin tratar: el cretinismu y el
bociu. A diferencia d'estudios quacomuiien dambes gafures, Viyao Valdés quier
destacar que los casos de bociu nun tienen por qué topase rellacionaos al retrasu
mental, y que’l tipu de bociu més presente n’Asturies opérase con ésitu. Equi,
desvelal so interés pola diversida funcional, 4mbitu nel que se formare.

El trabayu, sometiu a plazos académicos, termina de manera abrupta, ensin
una conclusion que lu rubrique. Piésllalu col llistdu bibliogréficu, d’alredor de
trenta entraes, que da fe de les fontes consultaes. Ente elles, la segunda edicion
de Lecciones de Antropologia de Luis de Hoyos y Telesforo de Aranzadi; testos
d’antropoloxia fisica (J. Deniker, F. Olériz, P. Camper); o testos de xcografia,
fundamentalmente humana (A.J. Herbertson y E D. Herbertson, ]J. Brunhes,
E. Martonne, F. Ratzel, Ph. Hauser, G. Lespagnol, J. Fernandez Amador de los
Rios). Amds, no que fai a la bibliografia asturiana, incldi, por casu, testos clésicos

(Ambrosio de Morales, Trelles y Villademoros, Xovellanos), delles obres de los
miembros del grupu La Quintana (de F. Aramburu, F. Canella, R. Jove y Bravo,
B. Acevedo y Huelves, ]. Somoza), testos sobre xeoloxia (H. Obermaier) y indus-
tria (R. Fuerte Arias) y, a lo tltimo, otres obres de conteniu social (A. Alvarez
Buylla, M. Gimeno y Azcérate, J. Sudrez).

No tocante al trabayu de campu, Viyao Valdés fai esplicitu’]l que realiza nel
capitulu dedicdu a l'antropoloxia fisica, tanto na so redolada més inmediata (ha-
bitantes de la parroquia d’Anayo, incluyios los bafistes de les agiies melecinales
de La Fresnosa), como nes villes de L'Infiestu, Villaviciosa, Ribeseya, Llanes,
llegando en dalgin casu a reparar nel mercdu de La Pola Siero y nel pueblu de
Miravalles (Villaviciosa). Sicasi, nun mienta’l trabayu de campu que tien que
ver colo social y cultural, que, a lo llargo de la llectura de la so memoria, faise
mas quevidente que fixere. Nefectu, de la que garraba datos sobre alimentacidn,
vivienda, vistiu, muebles y instrumentos, fundamentalmente, les sos fontes nun
vienen de testos escritos, sinén de la observacién y de la comunicacién oral.
Tratase de lo quagora llamariemos etnografia en casa o at home, esto ye, un tra-
bayu de campu realizau na mesma comunidd na que se vive y non en comunidaes
exotiques.

*kx

Purificacién Viyao Valdés nun siguié per esa sienda investigadora. La so me-
moria fin de carrera, presentada na Escuela d’Estudios Superiores del Maxisteriu
en mayu de 1920, foi caltenida pol so director Luis de Hoyos y consultada por
Julio Caro Baroja, que la glosa na so obra Los pueblos de Espaia (1946). Nun hai
dulda de que, de nun permanecer inédita, esta memoria pudo ser fonte funda-
mental pal estudiu de la casa, la indumentaria o I'alimentacién.

Pero, més palld de cuestiones concretes, la obra tien valor pola perspectiva
moderna que-y imprenta al so trabayu. Nesti sentiu, ye de destacar que contrasta
vivamente colos folcloristes del so tiempu, allonaos d’un folclor cientificu, auxi-
liar de I'antropoloxia, que yera como lu concebia A. Machado y Alvarez (1846-
1893). Aquellos, que traten, sobre manera, de la lliteratura oral y de delles costu-
mes y creencies arcaizantes, ponen el so interés na tradicién y non nel cambéu;
una tradicién estitica cola que nos lleven a un pasdu indetermindu, nun viaxe
que reflexa una visién atenta, monolitica y estereotipada d’Asturies.

Aurelio de Llano y Constantino Cabal son los folcloristes asturianos de la
década de 1920, conocios, gallardonaos, con prestixu y obra publicada. Viyao

Valdés comparte con ellos dellos intereses, pero difier fondamente no que fai
a la perspectiva dende la quentamall so trabayu (el cambéu) y los presupuestos
tedrico-metodoloxicos. La so memoria fin de carrera, colos sos 16xicos defectos y
insuficiencies, ye académica, con metodoloxia cientifica (entrugues d’investiga-
cién, hipdtesis, comparanzay interpretacion); sicasi, ellos nun dexen de ser unos
aficionaos que coleccionen testos orales.

Viyao Valdés ufierta, a tltima hora, dellos aspectos dignos de mencién. De
primeres, entama l'estudiu sociocultural dende I'allugamientu nunes coordenaes
temporales bien concretes, que tomen gran parte del periodu de la Restauracién
monarquica, fuxendo d’'un pasdu imaxindu; de segundes, el so interés ta centrau
nel cambéu, polo que nos ufierta una visién dindmica de la cultura; de terceres,
ufierta una amplia amuesa de la diversid4 interna d’Asturies, dende factores xeo-
gréficos hasta los econémico-sociales; a lo cabero, analiza con visién critica la
realidd social. Estos son los verdaderos valores del so trabayu.

En paralelo con Viyao Valdés, hai que citar a Florentino Martinez Torner,
autor tamién d’otra memoria fin de carrera na Escuela d’Estudios Superiores
del Maxisteriu, un anu primero quella: Las construcciones rurales de Asturias
(Apuntes para un estudio geografico y etnogréfico), que tamién tardd en perder
la so condiciéon d’inéditu méds dochenta afios. Ye un estudiu seriu y cientificu, el
primeru sobre esta materia, basiu nun gran trabayu d'observacién y tamién di-
rixiu por Luis de Hoyos. Sofitase principalmente en fontes de la xeografia fisica
y de la xeografia humana de la escuela francesa y tamién en testos etnogréficos
sobre edificaciones d’autoria europea, nun faltando dellos asturianos. Anque la
xeografia humana, igual quotres ciencies questudien al ser humanu y la cultura,
ta mui cerca de lantropoloxia nesos tiempos, ¢l pesu del trabayu cai na descrip-
cién de los edificios rurales, onde nun hai xente nin hai vida, namas materialida.

Na démina de Viyao Valdés, hai otru investigador, Juan Uria Riu, vence-
yau tamién a lantropoloxia madrilana, quempecipia con Hoyos y Aranzadi na
conocencia de I'antropometria. Escribe dellos articulos na década de 1920 que
representen el so interés pola antropoloxia fisica y la entds llamada etnografia,
dos llinies en rellacién colos temes que trata como historiador. Fadria carrera na
Universida d’Uviéu, ocupando plaza de catedraticu d’Historia.

Delantre de dambos, el trabayu de Viyao Valdés xunta les dos cares de I'antro-
poloxia del so tiempu (la fisica y la cultural) nuna tnica monografia, realizada
con solvenciay onde llate la presencia humana, la historicidd y el dinamismu cul-
tural. Ye d’esperar que, en delantre, la obra de la primer antropéloga asturiana,
tan tardiamente espublizada, sia esfrutada, utilizada y reconocida por sectores

cada vez més amplios de la poblacidn, y, nespecial, I'académicu, l'educativu o'l de
los museos etnogréficos, sectores que van poder esplotar el potencial qu'ufierta
esti trabayu o siguir investigando sobre la so figura.

